
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg

Lëtzebuerg, den 4. Mäerz 2021 

Här President, 

sou wéi d’Chambersreglement et virgesäit, bieden ech Iech, dës parlamentaresch Fro un den Här 
Energieminister, den Här Finanzminister an un d’ Madamm Ëmweltministesch weiderzeleeden. 

Am Kader vum Klima Accord vu Paräis huet Lëtzebuerg sech verpflicht, säin Deel dozou bäizedroen, 
datt déi global Temperaturen bis 2100 net iwwer 2 Grad Celsius vis-à-vis vum virindustriellen Zäitalter 
klamme sollen.  

An dem Kontext hätt ech un déi dräi Ministere folgend Nofro: 

1) Wéi ee Montant gëtt Lëtzebuerg 2021 insgesamt aus, fir seng Verpflichtunge vum Klima
Accord vu Paräis kënnen ze erfëllen?

2) Wéi ee Pourcentage mécht dëse Montant um Lëtzebuerger Bruttosozialprodukt aus?

3) Wéi engen Depense steet e Revenu oder e geplangte Revenu vis-à-vis?
4) Wéi ee Montant vun deenen Depense gëtt zu Lëtzebuerg ausginn?

5) Wéi presentéiert sech d’ Opstellung vun de Bénificiaren:
Wéi een Undeel vun dësen Depensen entfält op Gemengen an allgemeng ëffentlech
Administratiounen?
Wéi een Undeel entfält op ëffentlech Betriber, wéi en Undeel op privat Betriber?
Wéi en Undeel entfält op Netregierungsorganisatiounen?
Wéi een Undeel entfält op d’ Participatioun un der Klima Politik vun der Europäescher
Unioun?
Wéi een Undeel gëtt an Drëttlänner iwwerwisen?
Wéi presentéiert sech d’ Opdeelung vun deem zulescht genannte Posten no eenzelne
Länner?

Mat déiwem Respekt, 

Fred Keup 
Deputéierten 

QP N°3760

cwirtgen
Reçu



 Luxembourg, le 23 avril 2021 

Service central de législation 

Monsieur Marc Hansen 

Ministre aux Relations avec le Parlement 

Objet : Question parlementaire no3760 – Réponse 

Monsieur le Ministre, 

J’ai l’honneur de vous communiquer en annexe la réponse à la question parlementaire 
n°3760 tout en vous priant de bien vouloir en assurer la transmission à Monsieur le 
Président de la Chambre des Députés. 

Recevez, Monsieur le Ministre, l'expression de mes sentiments distingués. 

La Ministre de l’Environnement, du Climat 
et du Développement durable 

Carole Dieschbourg 

Gemeinsam Äntwert vun der Madamm Ministesch fir Ëmwelt, Klima an nohalteg Entwécklung 

Carole Dieschbourg, vum Här Finanzminister Pierre Gramegna a vum Här Energieminister Claude 

Turmes op d’parlamentaresch Fro n°3760 vum 4. Mäerz 2021 vum éierewäerten Députéierten Här 

Fred Keup iwwert den Accord vu Paräis 

Mat dem neie Klimagesetz huet Lëtzebuerg sech e Kader gi fir zur Ëmsetzung vum Klima-Accord vu 

Paräis bäizesteieren an esou d‘global Temperaturhausse op 1.5°C ze begrenzen. D’Gesetz vum 15. 

Dezember 2020 hält d‘laangfristegt Zil vun der Klimaneutralitéit fir allerspéitstens 2050 fest. 

Mëttelfristeg, dat heescht bis 2030, mussen d’Zäregasemissiounen em 55% par Rapport zum Niveau 

vun 2005 reduzéiert ginn. Konkret Handlungsfelder a Piste fir dës Ziler ze erreechen hat d’Regierung 

schon am Mee 2020 am Kader vum nationalen Energie- a Klimaplang (PNEC) fir d’Period 2021 bis 

2030 festgehalen. 

D‘„relance verte“, ee qualitative Wuesstem en ligne mat den ëmwelt- an klimarelevanten 

Zilsetzungen, bleift eng kloer Prioritéit vun der Regierung an huet och hiren Nidderschlag am 

Budgetsgesetz fir den Exercice 2021 fonnt. De finanziellen Impakt vun de 5 Dimensiounen vum PNEC 

gouf am Kader vum Projet vum Budgetsgesetz (document parlementaire n°7666) duergeluecht, a 

beleeft sech, wéi schon am Budget 2021 festgehalen, fir d’Joer 2021 op 1,11 Milliarden Euro. Dëse 

Montant stellt een éischten Aperçu vun den Ausgaben vum PNEC duer. Doniewent beinhalt de 

Budget nach eng ganz Rei vun aneren klimarelevanten Ausgaben. 

Vun deenen 1,11 Milliarden Euro sinn 588 Milliounen Euro fir den Budget vum Ministère fir 

Mobilitéit an ëffentlech Aarbechten virgesinn, woumat virun allem an Infrastrukturen an den 

ëffentlechen Transport am Sënn vun der Decarboniséierung investéiert gëtt. Ëm déi 253 Milliounen 

fléissen och an deem Sënn an den Fonds du Rail an an den Fonds des raccordements ferroviaires. 

128 Milliounen sinn am Joer 2021 fir de weideren Ausbau vum Tram virgesinn. Eng ronn 110 

Milliounen Euro ginn un den Fonds Climat et Energie an an den Fonds pour la protection de 

l’Environnement matt deenen virun allem a Projeten fir méi Energieeffizienz an erneierbar Energien 

investéiert gëtt. Weider 10 Millioune ginn un de Ministère de l’Energie an de Logementsministère fir 

Energieeffizienz am Land ze fërderen. Iwwert de Klimaschutz eraus droen dës Investissementer all 

dozou bäi d’Lëtzebuerger Economie méi kompetitiv an nohalteg opzestellen an domat weider d’Land 

am Intérêt vun de Biergerinnen a Bierger op d’Zukunft virzebereeden. 

Kloer ass datt et keng Alternative zu engem séieren an entschlossenen Handelen fir méi Klimaschutz 

gëtt. Ee Verschibe vun klimarelevanten Investissementer wier, mëttel- a laangfristeg, mat 

wesentlech méi héije gesamtwirtschaftleche Käschten verbonnen, mol ofgesi vun den net méi 

réckgängeg ze maachenden Auswierkungen vum Klimawandel. Vun den Investissementer an 

erneierbar Energien respektiv fir méi Energie- a Ressourceneffizienz profitéiere net nëmmen 

d’Bierger, mee och eis Entreprisen. Och d’Gemenge ginn am Kader vum Klimapakt mat järlech ronn 

15 Milliounen Euro ënnerstëtzt. 

Zousätzlech zu de nationalen Efforten huet Lëtzebuerg sech och verflicht deenen am meeschten vun 

den Auswierkungen vum Klimawandel betraffenen Entwécklungslänner ënnert d’Ärem ze gräifen. Fir 

d’Joeren 2021 bis 2025 stellt Lëtzebuerg eng finanziell Enveloppe vun insgesamt 200 Milliounen zur 

Verfügung, dëst zousätzlech zu de Gelder fir Entwécklungshëllef. 

